
REPUBLIKA E SHQIPERISE 
PRESIDENT! 

DEKRET 

"PER 

KTHIMIN E LIGJIT NR. 44/2019 'PER DISA SHTESA DHE NDRYSHIME 
NE LIGJIN NR. 7895, DATE 27.1.1995, 'KODI PENAL I REPUBLIKES SE 

SHQIPERISE', TE NDRYSHUAR"' 

Ne mbeshtetje te neneve 85, pika 1 dhe 93, te Kushtetutes, 

Dekretoj 

Kthimin per rishqyrtim ne Kuvend te ligjit nr. 44/2019 "Per disa shtesa dhe 

ndryshime ne ligjin nr. 7895, date 27.1.1995, 'Kodi Penal i Republikes se 

Shqiperise', te ndryshuar'", me qellim rishikimin dhe permiresimin e neneve 3, 6, 7 

dhe 11, qe kane ndryshuar, apo shtuar nenet 121, 201, 201/b, si dhe 207/a te Kodit 

Penal, sipas arsyetimit bashkelidhur. 

Nr. Dekreti 11248 
Tirane, me 05.08.2019 



Arsyet e kthimit te ligjit nr. 44/2019 

"Per disa shtesa dhe ndryshime ne ligjin nr. 7895, date 27.1.1995, 'Kodi Penal i Republikes se 

Shqiperise', te ndryshuar". 

Kuvendi i Shqiperise, ne seancen plenare te dates 18 korrik 2019 ka miratuar ligjin nr. 44/2019 "Per 

disa shtesa dhe ndryshime ne ligjin nr. 7895, date 27.1.1995, 'Kodi Penal i Republikes se Shqiperise', 

te ndryshuar". 

Me shkresen e Kuvendit te Shqiperise nr. prot. 2890, date 24.07.2019, ky ligj eshte percjelle per 

dekretim dhe shpallje dhe eshte administruar ne Institucionin e Presidentit te Republikes me nr. prot. 

2592, date 24.07.2019. 

Ne zbatim te nenit 84 dhe nenit 85, pika 1 te Kushtetutes se Republikes se Shqiperise, Presidenti i 

Republikes brenda 20 diteve nga paraqitja e ligjit te miratuar shprehet me dekret per shpalljen e ligjit 

apo per kthimin e ligjit per rishqyrtim ne Kuvend. Nese Presidenti i Republikes brenda 20 diteve nga 

paraqitja e ligjit nuk e shpall ligjin apo nuk ushtron kompetencen kushtetuese per ta rikthyer ate per 

rishqyrtim, ligji quhet i shpallur. 

Sipas praktikes parlamentare, rezulton se keto ndryshime ne Kodin Penal jane depozituar ne date 

02.05.2019 si nisme e 11 deputeteve te Kuvendit te Shqiperise. Sipas permbajtjes se relacionit te 

deputeteve propozues projektligji eshte nisme e grupit parlamentar te Partise Socialiste dhe 

materializim i vullnetit te mazhorances qeverisese per realizimin efektiv te te drejtave dhe lirive te 

shtetasve ne disa fusha. Projektligji u hartua nga disa deputete te Komisionit per <;eshtjet Ligjore, 

Administraten Publike dhe te Drejtat e Njeriut, ne bashkepunim me ekspertet ligjore te Kryeministrise 

dhe te ministrive te linjes, sipas fushes linjes ne perputhje me 9eshtjet qe adresojne ndryshimet e 

propozuara. 

Ndryshimet ne Kodin Penal jane shqyrtuar nga Komisioni per <;eshtjet Ligjore, Administraten 

Publike dhe te Drejtat e Njeriut, ne cilesine e Komisionit pergjegjes, ne mbledhjet te datave 

1.10.2018, 22.5.2019, 10.6.2019, 12.6.2019 dhe 18.6.2019, ne te cilat ky komision ka shqyrtuar 

bashkarisht dy nisma ligjore te propozuara per ndryshime ne Kodin Penal, ku nisma e pare eshte 

depozituar ne Kuvend pergjate vitit 2018 si propozim i 37527 shtetasve shqiptare, dhe nisma e dyte 

e propozuar nga nje grup deputetesh e depozituar me date 02.05.2019. 

Projektligji i propozuar nga zgjedhesit kishte per qellim denimin e rasteve te dhunes ndaj kafsheve, 

duke parashikuar shkeljet konkrete si dhe sanksionet perkatese te organizuara ne 6 nene, qe 

parashikojne si vepra penale, eliminimi i kafsheve me arme zjarri; braktisja e kafsheve te shoqerimit; 

tortura, helmimi, keqtrajtimi i tyre; organizimi i ndeshjeve mes kafsheve qe shkaktojne vuajtjen apo 

torturimin e kafsheve; kryerja e eksperimenteve te jashteligjshme me kafshe; perdorimi i Iekures se 

kafsheve te shoqerimit dhe individeve te faunes se eger, ne rrezik zhdukjeje. 

1 



Nderkohe qe projektligji per ndryshime ne Kodin Penal i propozuar nga 11 deputete perbehej nga 23 

nene qe parashikonin adresimin e disa 9eshtjeve ne fushat si mbrojtja nga dhuna e profesionistit 

shendetesor; mbrojtja nga dhuna e policit, funksionarit publik, te zgjedhurit dhe personelit te 

sherbimit publik; rendi dhe qetesia publike/ndalimi i zhurmave; mbrojtja nga dhuna ne sport; mbrojtja 

e te drejtes se autorit; ndalimi i veprimtarise se lojrave te fatit; dekriminalizimi i gabimit mjekesor ne 

rastet kur pasoja nuk vjen si rezultat i neglizhences se mjekut; perdorimi i armeve dhe lendeve plasese 

pa leje te organeve shteterore; mbrojtja e mjedisit; siguria ushqimore; mbrojtja nga kafshet 

shoqeruese ne publik, etj. 

Gjithashtu sipas raporteve te komisioneve parlamentare behet e ditur se ndryshimet e propozuara si 

nga deputetet, ashtu edhe nga shtetasit, i jane nenshtruar nje procesi konsultimi me pjesemarrjen e 

organizatave dhe grupeve te interesit, te eksperteve dhe te perfaqesuesve te institucioneve te fushes, 

si EURALIUS, A vokati i Popullit, Ministria e Drejtesise, perfaqesues te Prokurorise se Pergjithshme, 

Ministrise se Turizmit dhe Mjedisit, Ministrise se Bujqesise dhe Zhvillimit Rural, Ministrise se 

Shendetesise dhe Mbrojtjes Sociale, Autoritetit Kombetar te Ushqimit si dhe te Shoqates se 

A vokateve Penaliste. 

Ne perfundim, Kuvendi i Shqiperise, ne seancen plenare te dates 18.07.2019, ka miratuar ligjin nr. 

44/2019, "Per disa shtesa dhe ndryshime ne ligjin nr. 7895, date 27.1.1995, 'Kodi Penal i Republikes 

se Shqiperise', te ndryshuar", i cili perbehet gjithsej nga 23 nene. 

Presidenti v leresoi perputhshmerine e ligj it nr. 44//2019, ne raport me Kushtetuten, me kuadrin ligj or 

ne fuqi, dhe ne perfundim te shqyrtimit, 9mon se ky ligj i paraqitur per shpallje ne pergjithsesi eshte 

nje akt ligjor me tendence pozitive, pasi per disa 9eshtje, dispozitat aktuale te kodit penal nuk 

garantojne parandalimin apo ndeshkimin e duhur te disa veprimeve apo mosveprimeve negative qe 

jane shfaqur ne shoqeri, per te cilat eshte e nevojshme parashikimi i tyre si vepra penale, apo per disa 

prej tyre eshte vleresuar se nevojitet forcimi i ndeshkimit penal. 

Nga ana tjeter, gjate shqyrtimit u konstatua se disa dispozita te ve9anta te ligjit nr. 44/2019 dhe 

konkretisht nenet 3, 6, 7 dhe 11, qe kane ndryshuar, apo shtuar nenet 121, 201, 201/b, si dhe 207/a 

te Kodit Penal paraqesin paqartesi ne formulimin e disa paragrafeve te tyre; nuk jane ne harmoni apo 

ne ndonje rast mbivendsen me parashikime te tjera te Kodit Penal, shkaqe keto, te cilat mund te sjellin 

zbatim te gabuar ne praktike apo keqinterpretim me pasoje cenimin e parimeve kushtetuese te sigurise 

juridike. 

Nga shqyrtimi i ligjit nr. 44/2019 konstatohet se formulimet e nje disa dispozitave te neneve te 

mesiperme permbajne problematika qe cenojne parimin e efektivitetit te normes, duke rrezikuar 

aplikimin dhe interpretimin ne praktike te tyre, per shkak te mungeses se qartesise, �ka do te 

kerkonte shume shpejt ose amendim te tyre, ose do te bente te nevojshme sqarimin e tyre nga 

jurisprudenca. 

Duke pasur parasysh se Gjykata e Larte, e cila eshte e ngarkuar per unifikimin apo edhe interpretimin 

e perdorimit te normave ligjore, prej disa muajsh nuk eshte funksionale dhe askush nuk mundet te 

parashikoje sot se kur do te plotesohet kjo trupe gjyqesore me numrin e nevojshem te gjyqtareve qe 

mund te bejne unifikimin e praktikes gjyqesore ne procesin penal, vleresohet se nuk do te jete e 

mundur kryerja e analizes gjitheperfshirese te ndryshimeve dhe efekteve qe mund te kene ndryshimet 

e propozuara mbi efektivitetin ne sistemin e drejtesise penale. 

Pra, ne keto kushte ku ndodhet vendi, pa Gjykate te Larte dhe Gjykate Kushtetuese funksionale, i 

takon Kuvendit te Shqiperise qe te tregoje kujdesin maksimal gjate hartimit dhe miratimit te 

dispozitave te reja ne Kodin Penal, te cilat krijojne figura te reja te veprave penale, pasi kriminalizimi 

i sjelljeve apo veprimeve ne figura krimi, nderkohe qe ende nuk eshte funksionale trupa gjyqesore qe 

mund te beje unifikimin e praktikes gjyqesore ne kete drejtim mund te sjelle si rezultat aplikim te 

ndryshem te normes ne praktike, duke krijuar rrezik per cenim te parimit te sigurise juridike te 

shtetasve apo denimin pa ligj. 

Ne kushtet kur, vete fryma e miratimit te nje Kodi, si nje ligj qe kerkon miratim me shumice te 

cilesuar, eshte qendrueshmeria, pasjell ne logjike qendrimin se, amendimi i shpeshte i tij, ve<;anerisht 

i Kodit Penal, rrezikon te cenoje parimin e sigurise juridike. 

Per me teper, kur keto amendime jane kryer ne mungese te qartesise ne vetvete te disa dispozitave, 

rrezikohet krijimi i premisave per cenimin e nenit 7 te KEDNJ-se, i cili sanksionon se nuk ka denim 

pa ligj. 

Konkretisht, ne analize te ndryshimeve ligjore te propozuara per miratim dhe shpallje 

nepermjet ligjit nr. 44/2019, jane verejtur problematika dhe mangesi ne disa dispozita te tij, si 

me poshte: 

I. Neni 3 i ligjit 44/2019, i cili synon ndryshimin e nenit 121 te Kodit Penal qe parashikon vepren 

penale te nderhyrjeve te padrejta ne jeten private, krijon mbivendosje me dispozitat te tjera 

Kodit Penal dhe nuk eshte ne harmoni me parashikimet e Kodit te Procedures Penale. 

Nepermjet nenit 3 te ligjit nr. 44/2019, ligjvenesi ka miratuar ndryshimin teresor te nenit 121 te Kodit 

Penal, ne te cilin aktualisht parashikohet vepra penale "Nderhyrje te padrejta ne jeten private". 

Ne raportin perfundimtar te Komisioni per <;eshtjet Ligjore, Administraten Publike dhe te Drejtat e 

Njeriut, te dates 18.06.2019, rezulton se Komisioni, ne vazhdim te shqyrtimit te amendamenteve te 

propozuara, ka miratuar edhe disa ndryshime ne disa dispozita te pjeses se pergjithshme te Kodit 

Penal, ku nder te tjera edhe nje ndryshim te nenit 121 me titull "Nderhyrje te padrejta ne jeten 

private". 

Nga shqyrtimi i praktikes shoqeruese te projektligjit, relacionit shoqerues apo raportit te 

komisioneve pergjegjese, nuk percaktohet asnje arsye e mbeshtetur ne te dhena konkrete, qe 

ka diktuar nevojen e amendimit te kesaj dispozite te Kodit. 

Keshtu dispozita aktuale ne fuqi sanksionon: 

"Neni 121 

Ndi!rhyrje ti! padrejta ni! jeti!n private 

Vendosja e aparaturave qe sherbejne per degjim apo regjistrim te jjaleve ose te figurave, degjimi, 

regjistrimi ose transmetimi i jjaleve, fiksimi, regjistrimi ose transmetimi i figurave, si dhe ruajtja per 

publikim apo publikimi i ketyre te dhenave qe ekspozojne nje aspekt te jetes private te personit pa 

pelqimin e tij, perben kundervajtje penale dhe denohet me gjobe ose me burgim gjer ne dy vjet". 

Ndersa ne nenin 3 te ligjit 44/2019, parashikohet ndryshimi i nenit ne: 

"Neni 121 

Ndi!rhyrje ti! padrejta ni! jeti!n private 

Vendosja e aparaturave qe sherbejne per degjim apo regjistrim te fjaleve ose te figurave, degjimi ose 

regjistrimi i jjaleve, fiksimi ose regjistrimi figurave, si dhe ruajtja per publikim i te dhenave qe 

ekspozojne nje aspekt te jetes private te personit, pa pelqimin e tij, perben kundervajtje penale dhe 

denohet me gjobe ose me burgim deri ne dy vjet. 

Shperndarja, ofrimi per publikim apo publikimi me c;do mjet ose forme te komunikimit publik apo 

menyre tjeter i te dhenave te marra ne menyren e percaktuar ne paragrafin e pare te ketij neni, 

denohet me burgim deri ne tre vjet. 

Po kjo veper, kur kryhet ndaj personave te mitur, denohet me burgim nga nje deri ne tre vjet. 

Kur vepra penale kryhet nepermjet shfrytezimit te funksionit shteteror ose sherbimit publik apo nga 

personi qe disponon keto te dhena per shkak te detyres shteterore apo sherbimit publik, denohet me 

burgim nga nje deri ne tre vjet". 

Ashtu si edhe verehet lehtesisht, dispozita e re ne paragrafin e pare, nuk sjell nje ndryshim i 

rendesishem ne raport me dispoziten e meparshme, por ben nje riformulim, duke hequr :fjalen 

"transmetimi". 

Nderkohe, kesaj dispozite i jane shtuar tri paragrafe te rinj, duke percaktuar tri raste kur: paraqitet 

nje menyre ndryshe nga paragrafi i pariiveprimeve te kryerjes se vepres penale; synon te mbroje 

posa<;erisht te miturin nga kjo veper penale; dhe ne paragrafin e katert, ka percaktuar rrethanat 

cilesuese te kryerjes se vepres, pasi kriminalizon posa9erisht subjektin e vepres penale, pra 

funksionarin shteteror apo ne sherbimin publik, qe per shkak te ketij funksioni disponon te dhenat 

vetjake. 

Ky paragraf i katert i ketij formulimi te ri ligjor, kerkon me shume qartesi ne lidhje me 

subjektin e vepres penale. Gjithashtu ky paragraf duhet riformuluar dhe qartesuar, edhe nen 

driten e faktit se duhet here nje dallim edhe me i forte me subjektin e vepres penale sipas 

parashikimeve te ketij neni te sapomiratuar, me ate te nenit pasardhes, (neni 122), i cili 

nenkupton nje kategori tjeter funksionaresh shteterore apo publike, qe per shkak te detyres 

disponojne keto te dhena (punonjesit e sherbimeve inteligjente, polici, opgj, prokurori, etj). 

Konkretisht ne nenin pasardhes 122, parashikohet se: 

"Neni 122 

Perhapja e sekreteve vetjake 

Perhapja e nje sekreti qe i perket jetes private te nje personi nga ai qe e siguron ate per shkak te 

detyres ose te profesionit, kur detyrohet te mos e perhape pa qene i autorizuar, perben kundervajtje 

penale dhe denohet me gjobe ose me burgim gjer ne nje vit. 

Po 'Igo veper, e kryer me qellim fitimi ose per te demtuar nje person tjeter, perben kundervajtje penale 

dhe denohet me gjobe ose me burgim gjer ne dy vjet''. 

Gjithashtu eshte e nevojshme te sqarohet arsyeja se perse ligjvenesi per keto veprime te 

kunderligj shme, detyrohet te krijoje dispozita te posa9me (neni 3 i ligjit nr.44 12019) dhe te mos 

arsyetoje se keto fenomene dhe veprime te kundraligjshme jane te aplikueshme disponimet e nenit 

248 te Kodit Penal qe parashikon shperdorimin e detyres shteterore nepermjet shkeljes se ligjit dhe 

me pasoja te renda ligjore per shtetin dhe shtetasit. 

Konkretisht neni 248 i Kodit Penal, parashikon se: 

"Neni 248 

Shperdorimi i detyres 

Kryerja ose moskryerja me dashje e veprimeve a e mosveprimeve ne kundershtim me ligjin, qe perben 

mospermbushje te rregullt te detyres, nga personi qe ushtron funksione publike, kur i kane sjelle atij 

ose personave te tjere perfitime materiale ose jomateriale te padrejta a kane demtuar interesat e 

ligjshem te shtetit, te shtetasve dhe te personave te tjere juridike, nese nuk perben veper tjeter penale, 

denohet me burgim deri ne shtate vjet". 

Ne kete rast, nese studiohet me vemendje parashikimet e nenit 3, paragrafi kater te ligjit nr. 44/2019 

qe ndryshon nenin 121,ne krahasim me nenin 248 evidentohet qarte se kemi nje konkurim te ketyre 

dispozitave midis tyre, 9ka passjell nje ngarkese te panevojshme te Kodit Penal dhe njekohesisht dhe 

mundesi te keqzbatimit ne praktike se pari, nga organet ligjzbatuese e me pas nga Prokuroria dhe 

Gjykata. 

Ne analize te nenit 3 te ligjit nr.44/2019, qe ndryshon nenin 121 te Kodit Penal, vleresohet se, 

marredhenia juridike-shoqerore qe synohet te mbrohet eshte e lidhur me jeten private e 

personit/viktimes (te njerezve dhe te te miturve) ne kete rast. 

Nderkohe dispozita e paragrafit te fundit te nenit 121, te amenduar, percakton si subjekt te posa�em 

per kryerjen e vepres penale, personin qe kryen funksion shtereror/sherbim publik apo qe disponon 

te dhenat per shkak te detyres. 

Pra, objekt paresor i ketij paragrafi te shtuar, eshte marredhenia juridike e vendosur ne 

territorin e Republikes se Shqiperise per te garantuar ushtrimin e rregullt te veprimtarise shteterore 

nga aktet kriminale, te kryera ne menyre specifike nga punonjesit shteterore ose ne sherbimin publik. 

Vlen te theksohet gjithashtu se, paragafi i katert i shtuar, perben veprim te kundraligjshem qe mund 

dhe duhet te ripozicionohet si veper penale ne kreun perkates ne kushtet kur, neni 121 i ndryshuar i 

perket Seksionit VIII "Vepra penale kunder moralit dhe dinjitetit" te Kreut II "Vepra penale kunder 

personit" dhe duke gene se, ne kete kre jane te renditura veprat penale te kryera nga subjekte te 

posacme-punonjes shteterore. 

Per te konkretizuar analizen e mesiperme sjellim ne vemendje sanksionimet e parashikuara ne nenet 

123 dhe 255 te Kodit Penal. 

Vepra penale e percaktuar ne nenin 255 te Kodit Penal, "Pengimi dhe shkelja e fshehtesise se 

korrespondences", qe ne thelbin e saj ka mbrojtjen e privatesise (posa9erisht korrespondences) nga 

subjekti i posa9em, eshte e pozicionuar ne Kreun VIII "Krime kunder autoriteti te shtetit". 

Kjo e fundit, dallon nga neni 123 "Pengimi ose shkelja e fshehtesise se korrespondences" vendosur 

ne Kreun II "Vepra penale kunder personit", si vepra penale qe synojne te mbrojne jeten private, por 

qe kane subjekt te pergjithshem. 

Ne te njejten kohe, ne zberthim teorik te nenit 255, kujtojme se ky nen ka ne teresine e tij dy objekte; 

objekt paresor ka ushtrimin e rregullt te veprimtarise shteterore nga funksionaret publike, dhe objekt 

dytesor, ka mbrojtjen e jetes private. Nderkaq, neni 121, ne fakt, ka per objekt vetem mbrojtjen e jetes 

private te personit, pa pelqimin e tij, si<; percaktohet ne paragrafin e pare dhe te dyte te nenit, dhe 

perforcohet nga paragrafi i trete ku mbrohet me teper jeta private e te miturit. 

Ne keto kushte, edhe nen driten e ketij arsyetimi paragrafi i katert i shtuar, nuk perputhet me kete 

objekt pasi, kur cilesohet si rrethane e posa9me kryerja e kesaj vepre nga nje funksionar publik, ne 

radhe te pare synohet te mbrohet veprimtaria e rregullt shteterore dhe jo jeta private, qe duket se del 

si objekt dytesor i ketij parashikimi ligjor. 

Gjithashtu, nje tjeter arsye se perse paragrafi i katert i shtuar ka paqartesi, eshte fakti se ai nuk 

percakton qarte ne se ndeshkohen ose jo ne kete rast ato veprime qe parashikon po e njejta dispozite 

ne paragrafin e pare, ku parashikohet se: "vendosja e aparaturave qe sherbejne per degjim apo 

regjistrim, degjimi ose regjistrimi i jjaleve, fiksimi ose regjistrimi i figurave si dhe ruajtja per 

publikim i te dhenave'', apo vetem "shperndarja ofrimi per publikim apo publikimi". 

Nese paragrafi i fundit i referohet kryerjes se vepres penale me menyrat e percaktuara ne 

paragrafin e pare te nenit te amenduar, jemi para rastit klasik, kur mund te krijohen 

keqkuptime per zbatimin e kesaj dispozite ndaj shtetasve qe kane per detyre vendosjen e 

aparaturave dhe regjistrimin e fjaleve, fiksimin e tyre, sipas autorizimit te posa�em te marre 

ne perputhje me legjislacionin ne fuqi per kete qellim. 

Ne keto raste, do duhej te ishte identifikuar qarte qellimi ne kryerjen e vepres penale te sanksionar 

ne paragrafin e fundit, 9ka nuk eshte here dhe le vend per keqperdorim te ketij parashikimi. 

Per me teper, nese subjekti qe disponon te dhenat per shkak te funksionit shteteror, i shpemdan ato, 

ky eshte nje veprim i parashikuar tashme si veper penale nga neni 122 i Kodit Penal, ku citohet se: 

"Perhapja e nje sekreti qe i perket jetes private te nje personi nga ai qe e siguron ate per shkak ti! 

detyri!s ose ti! profesionit, kur detyrohet te mos e perhape pa qene i autorizuar, perben kundervajtje 

penale dhe denohet me gjobe ose me burgim gjer ne nje vit. 

Po kjo veper, e kryer me qellimfitimi ose per te demtuar nje person tjeter, perben kundervajtje penale 

dhe denohet me gjobe ose me burgim gjer ne dy vjet". 

Nderkohe, ne nje rast te tille, kur keto veprime ndermerren nga nje subjekt i posa9em, ndodhemi 

perpara rastit te shperdorimit te detyres, parashikuar nga neni 248 i Kodit Penal, si nje dispozite qe 

percakton qarte objektin, subjektin, menyren e kryerjes dhe qellimin e vepres penale. 

Per me teper, parashikimet e nenit 3 te ligjit nr. 44/2019, duhet analizuar edhe ne raport me nenin 59 

te Kodit te Procedures Penale, sepse neni 121 te Kodit Penal, si9 eshte aktualisht, hyn ne grupin e 

atyre veprave penale e cila ndiqet nga vete viktima akuzuese e demtuar nga kryerja e vepres penale 

drejtperdrejt ne gjykate. 

Neni 59 i Kodit te Procedures Penale aplikohet per nje kategori veprash penale qe ligjvenesi i ka 

parashikuar me rrezikshmeri jo te larte shoqerore dhe per kete arsye ia ka lene ndjekjen penale vete 

personave qe jane demtuar nga keto vepra penale. 

Me shtimin e paragrafeve ne nenin 121 te Kodit Penal parashikohet njekohesisht rritja e 

rrezikshmerise shoqerore. Ne kete menyre eshte e nevojshme qe te behet edhe ndryshimi i nenit 59 

te Kodit te Procedures Penale, per te saktesuar nese dhe per cilin prej ketyre paragrafeve ndjekja 

penale do te ushtrohet nga vete viktima akuzuese apo nga prokurori. 

7 



Sa me siper, vleresohet se, neni 3 i ligjit nr. 44/2019, duhet rishqyrtuar pasi paragrafi i fundit i nenit 

121 te amenduar, jo vetem qe nuk eshte shprehur qarte ne percaktimin e elementeve qe duhet te 

permbaje nje figure e vepres penale, por krijon mbivendosje me dispozitat e sipercituara te Kodit 

Penal dhe nuk eshte ne harmoni me parashikimet e Kodit te Procedures Penale. 

II. Neni 6 i ligjit nr. 44/2019, i cili ndryshon nenin 201 te Kodit Penal, ne paragrafet 2-5 permbajne 

shprehje abstrakte, perdorimi i te cilave jo vetem e hen te pamundur zbatimin ketyre 

paragrafeve ne praktike, por krijon rrezik qe te sjelle nje precedent ne ushtrimin e ndekjes 

penale apo dhenien e denimeve ne menyre jo proporcionale. Lenia e hapesirave abstraguese ne 

dispozite dhe formulimi jo i sakte sa i takon teknikes legjislative eshte nje mundesi e hapur per 

keqinterpretim dhe abuzim ne praktike. 

Nepermjet nenit 6 te ligjit nr. 44/2019, ligjvenesi ka miratuar ndryshimin teresor te nenit 201 te Kodit 

Penal, ne te cilin aktualisht parashikohet vepra penale "Ndotja e ajrit". 

Ne raportet e komisioneve te Kuvendit te Shqiperise dhe relacionit qe shoqeron projektligjin relatohet 

se: "Mbrojtja e mjedisit mbetet, gjithashtu, nje problem shqetesues, per te cilen propozohen 

ndryshime ne ashpersimin e sanksioneve perkatese. Projektligji percakton dhe veprat penale te 

kryera nga persona fizike a juridike, me dashje apo nga pakujdesia, te cilat bien ndesh me 

legjislacionin specifik per mjedisin dhe per rrezatimet jonizuese apo me lejet/autorizimet qe jane 

miratuar ne zbatim te tyre dhe qe rrezikojne te shkaktojne dem real mbi cilesine e ajrit, ujit, tokes, 

bimet, kafshet, shendetin apo jeten e njeriut ... 

Si pasoje e miratimit dhe zbatimit te ketyre amendimeve, synohet dhe pritet qe te rritet shume 

ndergjegjesimi per mbrojtjen e mjedisit i te gjithe aktoreve qe veprojne mbi mjedisin dhe qe kane 

potencial per ta rrezikuar ate permes aktiviteteve te tyre. " 

Keshtu dispozita aktualisht ne fuqi sanksionon: 

"Neni 201 

Ndotja e ajrit 

Ndotja e ajrit permes c;lirimit te tymrave, gazrave dhe lendeve te tjera toksike radioaktive e here tej 

kufirit te normave te lejuara, kur vepra nuk perben kundervajtje administrative, perben kundervajtje 

penale dhe denohet me gjobe ose me burgim gjer ne dy vjet. 

Po kjo veper, kur ka shkaktuar pasoja te renda per jeten e shendetin e njerezve, denohet me burgim 

gjer ne dhjete vjet". 

Ndersa ne nenin 6 te ligjit 44/2019, parashikohet ndryshimi i nenit me kete permbajtje: 

"Neni 201 

Ndolja e ajrit, e ujerave dhe e tokes 

Ndolja e ajrit, ndolja e ujerave siperfaqesore dhe nentokesore, ndolja ne siperfaqe apo ne thellesi e 

tokes, demtimi i rende i kafsheve ose i bimeve, nepermjet shkarkimit, emetimit ose fuljes se rrezatimit 

jonizues ose te nje sasie materialesh ne ajer, toke apo uje, tej kufirit te normave te lejuara me ligj, 

denohen me burgim deri ne tre vjet. 

Po 'Igo veper, kur eshte kryer ne zona te mbrojtura posa<;erisht me ligj, si zona me vlera mjedisore, 

kulturore, artistike, historike, arkitektonike apo arkeologjike, ose kur ka shkaktuar ose ka mundesi te 

shkaktoje demtim te rende te ekosistemit, biodiversitetit, te flares ose faunes, denohet me burgim nga 

nje deri ne pese vjet. 

Kur vepra penale e parashikuar ne paragrafin e pare te ketij neni ka shkaktuar ose ka mundi!si ti! 

shkaktoji! plagosjen e lehte te nje ose disa personave, denohet me burgim nga nje deri ne shtate vjet. 

Kur 'Igo veper ka shkaktuar ose ka mundi!si ti! shkaktoji! plagosjen e rende te nje ose disa personave, 

denohet me burgim nga dy deri ne dhjete vjet. 

Po 'Igo veper, kur ka shkaktuar ose ka mundi!si ti! shkaktoji! vde'/gen e nje ose disa personave, denohet 

me burgim nga pese deri ne pesembedhjete vjet ". 

Permiresimi i nenit 201 te Kodit Penal, eshte tejet i mirepritur nga te gjithe. Ne kete nen te 

riformuluar, ligjvenesi ka perfshire nen nje figure te vepres penale, ndotjen e ajrit, ujerave 

siperfaqesore dhe nentokesore, ndotjen ne siperfaqe apo ne thellesi e tokes, por edhe demtimin e 

rende te kafsheve ose te bimeve, nepermjet shkarkimit, emetimit ose futjes se rrezatimit jonizues 

ose te nje sasie materialesh ne ajer, toke apo uje, tej kufirit te normave te lejuara me ligj. 

Ne rastin konkret, demtimi i rende i kafsheve dhe bimeve, eshte renditur si menyre e kryerjes se kesaj 

figure te vepres penale, kur ne fakt, ajo eshte pasoje e veprimeve qe jane kriminalizuar, si shkarkimi, 

emetimi ose futja e rrezatimit jonizues ose nje sasie materialesh ne ajer, toke apo uje, tej kufirit te 

normave te lejuara me ligj. 

Nderkohe kjo dispozite, e riformuluar ne 4 paragrafet e tjere vijues te saj (paragrafi 2-5), paraqet 

problematike, sa i perket menyres se si ajo eshte ndertuar nga ana gjuhesore, ku rezulton se rrethana 

e cilesuar e kryerjes se vepres penale, qe sjell si rezultat rritjen e mases se denimit rezulton te 

jete percaktuar me shprehje te papershtatshme per qellimin per te cilin keto dispozita jane 

hartuar. 

Ne te katert paragrafet e fundit te ketij neni, perdoret togfjaleshi "ose ka mundesi te shkaktoje". 

Kuptimi i rrethanave te cilesuara ne nje figure krimi ne vetvete, eshte percaktimi i veprimeve 

apo kushteve, vertetimi i te cilave kerkon nje mase me te rende ndeshkimi. 

Rrethanat e cilesuara, konsiderohen elemente te vet veprimtarise krimane dhe per pasoje, 

duhet te verifikohen ne menyre te pakundershtueshme pertej .;do dyshimi gjate procesit te 

hetimit dhe gjykimit penal, per te here te mundur kerkimin apo aplikimin e nje mase denimi 

me te ashpersuar ndaj suhjektit qe i ka kryer ato. 

Sa me siper, parashikimet qe permbajne rrethana te cilesuara, kerkojne lidhjen e ketyre rrethanave te 

kryerjes se vepres penale me pasojen konkrete te ardhur. 

Perdorimi i togfjaleshit "ka mundesi te shkaktoje", jo vetem qe e hen te pamundur zhatimin, 

por edhe rrezikon qe ne praktike te sjelle nje precedent te rrezikshem ne ushtrimin e ndekjes 

penale apo dhenien e denimeve ne menyre joproporcionale. Parashikime ligjore me shprehje 

ahstraguese mhi "pasojen qe mund te vinte", ne nje dispozite penale eshte nje hapesire shume 

e madhe, per keqintepretim dhe ahuzim ne praktike. 

Kesisoj, eshte e nevojshme qe per shkak te menyres se formulimit te tyre te pazakonte per nje 

figure te vepres penale, paragrafet 2-5 te nenit 201 te dispozites se riformuluar, duhet te 

rishikohen me qellim permiresimin e tyre. 

Kjo duhet te realizohet dhe te vleresohet nga Kuvendi edhe per dispozitat vijuese qe jane shtuar 

me nenin 7 te ligjit nr. 44/2019 (nenet 201/a; 201/b; 201/c; 201/.;; te shtuara) ge paraqesin te 

njejten prohlematike ne percaktimin e rrethanave te cilesuara. 

III. Neni 7 te ligjit 44/2019, i cili parashikon shtimin e nje figure te re te vepres penale, ate te 

transportimit te mhetjeve, eshte i paqarte ne menyren se si eshte miratuar dhe e hen aplikimin 

e kesaj dispozite te veshtire nga ana praktike. 

Nepermjet nenit 7 te ligjit 44/2019, ve9 te tjerave eshte parashikuar dhe shtimi i nje figure te re te 

vepres penale, ajo e transportimit te mbetjeve. 

Konkretisht sipas nenit 7, ne Kodin Penal, shtohet dispozita e nenit 20 lib me kete permbajtje: 

"Neni 201/b 

Transportimi i mbetjeve 

Transportimi i mbetjeve qe hyjne, dalin apo tranzitohen nga territori i Shqiperise, ni! sasi jo ti! 

papi!rfillshme, i kryer ne nje transportim te vetem ose ne disa transportime ne dukje te lidhura me 

njeri-tjetrin, ni! shkelje ti! ki!rkesave ti! legjislacionit ni!/uqi per menaxhimin e mbetjeve ose te lejeve 

dhe autorizimeve te leshuara nga organet kompetente, denohet me gjobe ose burgim deri ne pese 

vjet". 

Verehet se, sa i perket anes objektive te kryerjes se kesaj vepre penale renditen dy elemente qe duhet 

te jene kumulative per te shkaktuar pergjegjesi penale. 

Si te tille, percaktohen: 

a) Transportimi i mbetjeve qe hyjne, dalin apo tranzitohen nga territori i Shqiperise, ne sasi jo te 

paperfillshme; 

dhe 

b) ne shkelje te kerkesave te legjislacionit ne fuqi per menaxhimin e mbetjeve ose te lejeve dhe 

autorizimeve te leshuara nga organet kompetente. 

Duke qene se sasia ne kete rast eshte nje element kumulativ qe duhet te permbushet per te �uar 

ne pergjegjesi penale subjektin e vepres, atehere perdorimi ne dispozite i termit "ne sasi jo ti! 

papi!rfillshme", e hen realisht aplikimin e kesaj dispozite te veshtire nga ana praktike. 

Ndaj nen kete kendveshtrim, dispozita e nenit 201/b duhet te jete me e plote dhe me e qarte sa 

u perket elementeve te anes objektive. 

I njejti sugjerim si me siper, per kete menyre te formulimit te dispozites, paraqesin edhe nenet 202 

dhe 202/a. Ne keto dispozita marrja apo perjashtimi nga pergjegjesia penale lidhet drejtperdrejte me 

sasine e ekzemplareve te marre te specieve te mbrojtura, apo me sasine e ndikimit mbi statusin e 

ruajtjes se specieve. 

Ne kete menyre eshte e nevojshme qe keto dispozita te reja 202 dhe 202/a, te permiresohen duke 

evituar shprehje "ne sasi te paperfillshme" dhe "ndikim te paperfillshem", sepse jane parashikime 

ligjore qe nuk diktojne masen e sakte te anes objektive te vepres penale, duke krijuar keshtu mundesi 

praktike per intepretim, qofte per te shmangur apo per te renduar pergjegjesine penale, ndaj nje 

individi qe ka kryer ose jo nje veprim te tille. 

Gjithashtu eshte me vend te theksohet se ne te gjitha veprat penale te amenduara apo te shtuara qe 

lidhen me mbrojtjen e mjedisit, eshte treguar kujdes i ve9ante ne percaktimin si rrethane te cilesuar 

te kryerjes se vepres penale, pasojen e ardhur, apo llojin e fajesise, duke here dallimin ne masen e 

denimit, nderkohe qe nga ky shqyrtim i ligjit konstatohet se ne asnje prej ketyre veprave nuk 

eshte percaktuar si rrethane e cilesuar kryerja e tyre ne bashkepunim apo perseritja e saj. 

IV. Neni 11 te ligjit 44/2019, ku parashikohet shtimi i nenit 207/a te shtuar dhe sanksionohet si 

veper penale braktisja e kafshes se shoqerimit, nuk rezulton te jete percaktuar subjekti i vepres 

penale dhe formulimi i saj paraqet paqartesi qe veshtiresojne aplikimin e saj ne praktike. 

Nepermjet nenit 11 te ligjit 44/2019, eshte parashikuar dhe shtimi i disa figurave te reja penale. 

Konkretisht ne kete dispozite eshte shtuar dhe nenin 207/a ne Kodin Penal ku parashikohet se: 

"Neni 207 la 

Braktisja e kafshes te shoqerimit 

Kur nga braktisja e kafshes se shoqerimit ose nga mosvendosja e maskes mbrojtese kafshes se 

shoqerimit, ne ambiente publike ose ne mjedise te hapura per publikun, kane ardhur pasoja ne dem 

te shendetit te nje personi, denohet me gjobe ose burgim deri ne gjashte muaj. 

Kur nga vepra penale ka ardhur plagosja e rende e nje personi, denohet me burgim nga nje deri ne 

pese vjet. 

Kur nga vepra penale ka ardhur vdekja e nje personi, denohet me burgim nga tre deri ne dhjete vjet". 

Pas analizimit te dispozites vihet re se, kjo dispozite ka paqartesi pasi nuk percakton para se 

gjithash subjektin e vepres penale. 

Ne kete dispozite, duhet te ishte percaktuar me se pari se e kujt eshte pergjegjesia per braktisjen e 

kafshes ose e mosvendosjes se maskes mbrojtese te kafshes ne arnbientet publike. Percaktimi i 

subjektit duhet te lidhet jo vetem me pronarin e kafshes, por ves;anerisht per rastin e dyte, ate te 

mosvendosjes se maskes ne arnbiente publike edhe me personin qe e shoqeron/nxjerr kafshen ne keto 

arnbiente dhe qe jo domosdoshrnerisht mund te jete pronari i saj. 

Gjithashtu, kjo dispozite e re penale nuk rregullon situaten ku pasoja ne shendetin e nje 

personi, plagosja e rende nga kafsha mund te ndodh ne banesen e pronarit te kafshes. Pra sipas 

dispozites se miratuar nese ndodh ne kete ambient, nuk kemi braktisje dhe normalisht, as edhe 

pergjegjesi penale. 

Ne kushtet e mospercaktimit te subjektit ne parashikimin ligjor, dhe si ne kushtet kur kjo dispozite 

nuk parashikon trajtimin e situatave qe ndodhin rendome eshte e nevojshrne qe dhe kjo dispozite te 

permiresohet. 

Te nderuar deputete te Kuvendit te Shqiperise, 

Nga gjithe sa u parashtrua me siper referuar qellimit per amendimin e Kodit Penal, vleresohet se 

politika penale patjeter qe duhet te orientohet drejt nevojave te qytetareve per siguri dhe per kete 

eshte e nevojshrne edhe ndryshimi i legjislacionit penal si nje detyre paresore e organeve te shtetit. 

E rendesishrne eshte qe keto ndryshime duhet te behen ne menyre te miremenduar dhe ne perputhje 

me evolucionin e shoqerise dhe te problematikave qe shfaqen. Ne s;do rast ndermarrja e ndryshimeve 

ne Kodin Penal qe ka impakt direkt ne politiken penale duhet te behet ne forme te strukturuar, 

mbeshtetur ne studime te thelluara mbi dukurite me te perhapura kriminale, te dhenat statistikore 

mbi veprat penale qe synohen te arnendohen si sa i perket nurnrit te rasteve, si studimit te rrethanave 

ne te cilat ato jane kryer, dhe te subjekteve qe i kane kryer ato. 

Studimet e thelluara dhe te dhenat statistikore jane kushtet thelbesore qe 9ojne ne propozime konkrete 

te legjislacionit. 

Ne relacionin shpjegues te nismes dhe ne raportet e komisioneve perkatese, fatkeqesisht, mungon 

referimi ne nje studim te tille dhe referencat ne te dhena konkrete statistikore per numrin e 9eshtjeve 

te regjistruara per veprat penale qe amendohen dhe masa e denimit te te cilave ashpersohet. 

Ne analize te akteve te Kuvendit te Shqiperise vleresohet se nuk eshte kryer ose te pakten nuk 

referohet se eshte kryer ndonje veprimtari kerkimore apo ne se jane shfrytezuar raporte apo kumtime 

te ndryshme per marrjen e kesaj nisme per ndryshime ne Kodin Penal. Raportet e komisioneve pjese 

perberese te Kuvendit kane kryer ne menyre te pergjithshme dhe siperfaqesore nje analize te 

dispozitave te propozuara. 

Presidenti i Republikes, vlereson se nje pjese e dispozitave te mesiperme qe shtohen apo ndryshohen 

ne Kodin Penal me ligjin nr. 44/2019, nuk mund te jene plotesisht efikase si nje burim per te luftuar 

sjelljen e padeshirueshme shoqerore qe mund te lindin sipas veprave penale te propozuara per t'u 

ndryshuar, pasi ne menyren se si nje pjese e ketyre dispozitave jane miratuar eshte e 

pashmangshme qe ato do te basin pengesa ne praktike, pikerisht per shkak te paqartesise dhe 

ambiguitetit ( dykuptimesise) se tyre. 

Keshtu, nese do te kemi ne praktike dispozita te paqarta ose te paorientuara mire rrezikohet te 

aplikohen ne menyre gabuar duke cenuar parimin e sigurise juridike, ku ne vend qe te 

adresojme sakte problematiken dhe aktin e denueshem, do te krijohet edhe me shume paqartesi 

ne trajtimin e fenomemeve pergjate aplikimit ne praktike te ketyre normave penale. 

Te nderuar deputete te Kuvendit te Shqiperise, 

Per arsyet e parashtruara me siper, ne bindje te Kushtetutes dhe ne ushtrim te se drejtes te parashikuar 

ne piken 1, te nenit 85 te saj, kam vendosur kthimin per rishqyrtim te ligjit nr. 44/2019 "Per disa 

shtesa dhe ndryshime ne ligjin nr. 7895, date 27.1.1995, 'Kodi Penal i Republikes se Shqiperise' ,  te 

ndryshuar'', me qellimin qe Kuvendi te permiresoje nenet 3, 6, 7 dhe 11, qe kane ndryshuar, apo 

shtuar nenet 121, 201, 201/b, si dhe 207/a te Kodit Penal. 

KUVENDIT TE REPUBLIKES SE SHQIPERISE 

T I R A N E  

Te nderuar, 

Bashkelidhur, Ju dergojme dekretin e Presidentit te Republikes, me nr. 11248, date 05.08.2019, 

"Per kthimin per rishqyrtim ne Kuvend te ligjit nr. 44/2019 "Per disa shtesa dhe ndryshime ne 

ligjin nr. 7895, date 27.1.1995, 'Kodi Penal i Republikes se Shqiperise', te ndryshuar"', se bashku 

me arsyet e kthimit te ligjit. 

Ju falemnderit! 

